Տեղեկանք հիմնավորում
ՄԱԿ-ի Անվտանգության խորհրդի «Կանայք, խաղաղություն և անվտանգություն  1325 բանաձևի  դրույթների իրականացման գործողությունների 2019-2021 թվականների ազգային ծրագիրը և ծրագրի իրականացման ժամանակացույցը ՀՀ կառավարության որոշման նախագծի ընդունման անհրաժեշտության մասին

ՄԱԿ-ի Անվտանգության խորհրդի «Կանայք, խաղաղություն և անվտանգություն» խորագրով 1325 բանաձևը անդրադառնում է կանանց նկատմամբ զինված հակամարտությունների ազդեցությանը, զինված հակամարտությունների կանխարգելման, կարգավորման և խաղաղաշինության գործընթացին կանանց ներգրավմանը: 
[bookmark: _GoBack]ՄԱԿ-ի Անվտանգության խորհրդի «Կանայք, խաղաղություն և անվտանգություն» 1325 ազգային Ծրագիրը մշակվել է ՀՀ Մարդու իրավունքների պաշտպանության 2017-2019թթ. ազգային ռազմավարությունից բխող ՀՀ կառավարության 2017 թվականի մայիսի 4-ի N 483-Ն որոշման N 1 հավելվածի 76-րդ կետի համաձայն:
2016 թվականի նոյեմբերին Հայաստանը ստացավ  հանձնարարական  Կանանց նկատմամբ խտրականության վերացման կոմիտեից, որում ասվում է ՛՛ավարտել և ընդունել գործողությունների ծրագիր՝ ԱԽ 1325 (2000) բանաձևն իրագործելու նպատակով՝ համագործակցելով կանանց կազմակերպությունների հետ՛՛: Հաշվի առնելով Լեռնային Ղարաբաղի հիմնախնդրի առկայությունը, այդ թվում Հայաստանի սահմանամերձ շրջաններում կոնֆլիկտի ազդեցությունը կրած կանանց իրավիճակը, նման Ծրագրի ընդունումը թույլ կտա Հայաստանին ավելի մեծ ուշադրություն դարձնել այս հատվածում բնակվող խոցելի խմբերի կարիքներին:
Գործողությունների ծրագրի առկայությունը ոչ միայն կհամակարգի այս ոլորտում նախկինում իրականացվող աշխատանքները, այլ նաև հնարավորություն կընձեռի ստանալ ֆինանսական օժանդակություն թե’ տարբեր երկրներից և թե’ ՄԱԿ-ի 1325-ի համար ստեղծված հատուկ հիմնադրամից: 
Վերոհիշյալ Ծրագիրն ունենալու դեպքում միջազգային հարթակում կբարձրացվի  ՀՀ կշիռը որպես կանանց դերի և խաղաղության ամրապնդման համար պայքարող երկրի:


